
 Annotatsiya: Maktabgacha yosh – bu bolalarning hayotidagi oʼyin davri. Bu yoshda bola har 

bir narsani oʼyin orqali bilishga harakat qiladi. Mazkur naqolada o’yinning bola hayotidagi o’rni, 

MTTlarida didaktik o’yinlar va shu òyinlar orqali bola nutqini òstirish kabi masalalar tahlil 

etilgan.  

 Kalit so’zlar: o’yin, o’yin turlari, didktik o’yinlar, maktabgacha yoshdagi davr, mashg’ulot, 

bolalar nutqini o’stirish.  

 

Bugungi kunda maktabgacha ta’lim tizimiga berilayotgan e’tibor yurtimizda kelajak avlod taqdiriga 

bo’lgan qayg’urish namunasidir. Zero, Prezidentimiz Shavkat Mirziyoyev “Qaysi sohani olmaylik, 

biz zamonaviy yetuk kadrlarni tarbiyalamasdan turib biron –bir o’zgarishga, farovon hayotga erisha 

olmaymiz. Bunday kadrlarni, millatning sog’lom genofondini tayyorlash, avvalo, maktabgacha 

ta’lim tizimidan boshlanadi”, deb ta’kidlagan edilar. 

Bizga ma’lumki, har qanday ta’lim tizimining asosida didaktika yotadi. «Didaktika» grekcha sо‘z 

bо‘lib, «о‘qitish», «о‘rgatuvchi» degan ma’nolarni anglatadi. «Didaktika» sо‘zining ma’naviy 

tarjimasi «Ta’lim nazariyasi» demakdir. Ta’lim nazariyasi ta’lim jarayoni tushunchasi va 

mohiyatini, ta’lim tamoyillarini, ta’lim mazmunini, ta’lim metodlari, shakllari va vositalari 

mazmunini aks ettiradi. Ta’lim nazariyasining asosiy mohiyati ta’limni tashkil etishdan iboratdir. 

Ta’limni tashkil etishdan asosiy maqsad yosh avlodni ilmiy bilimlar, kо‘nikma va malakalar tizimi 

bilan qurollantirishdan iborat. Ta’lim vositalaridan biri o’yin faoliyatidir. Òyinda bola shaxsining 

hamma tomoni bir-biriga òzaro ta'sir etgan holda shakllanadi desak mubolaģa bòlmaydi. Chunki 

òynayotgan bolani kuzatib tursa uning qiziqishlarini, tevarak-atrof tòģrisidagi tasavvurini kattalarga 

va tengdosh òrtoqlariga bòlgan munosabatni bilib olish qiyin emas. Bolalar òyini uning mazmuni, 

xususiyati, tashkil etilishiga kòra xilma-xildir: ijodiy òyinlar va qoidali òyinlar.  

Ijodiy òyinlarni bolalarning òzlari òylab topgan holda òynashadi. Ijodiy òyinlarning òyin qoidasini 

bolalar òzlari òyin jarayonida belgilashadi. Qoidali òyinlar esa yuqoridagi erkinliklardan 

cheklangan bòladi. Qoidali òyinlarning mazmuni va qoidasi kattalar tomonidan belgilanadi. Qoidali 

òyinlar quyidagicha turlarga bòlinadi: 

1. Didaktik òyinlar 

2. Harakatli òyinlar  

3. Musiqaviy òyinlar  

4. Ermak òyinlar. 

Didaktik o’yinlar bolalarning birgalikda òynab, òz manfaatlarini jamoa manfaatlari bilan 

uyģunlashtira olishi, bir biriga kòmaklashadi va òrtoģining manfaatidan xursand bòlishi kabi yaxshi 

munosabatlarning tarkib topishiga yordam beradi. Katta guruhda didaktik òyinlar quyidagi 

vazifalarni hal etishni maqsad qilib qòyadi: kuzatuvchanlik, narsalarni tekshira bilish, bir biriga 

taqqoslay olish, ularning belgilaridagi kichik farqlarni (rangi, shakli, katta-kichikligi,materiallarni 

seza bilish, narsalarning joylanishidagi òzgarishlarni) aytib bera olishi kabi sensor qobiliyatlarni 

tarbiyalaydi. Didaktik òyinlar metodi eng samarali metodlar sirasiga kiradi. Didaktik òyinlar orqali 

olib boriladigan bolalar òquv vazifasini yaxshiroq anglab oladilar, bu ulardagi ixtiyoriy diqqatni 

oshiradi, faoliyatini faollashtirib, bilishga qiziqishni kuchaytiradi. Tarbiyachi bolalarning sensor 

rivojlanishini, aqliy tarbiyasini, bilish jarayonlarini didaktik òyinlar orqali amalga oshiriladi.  

Har xil so'z o'yinlari nutqning rivojlanishiga yordam beradi. Nutqqa oid didaktik o’yinlar so'z 

boyligini boyitish, nutqning grammatik tuzilishini shakllantirish, tovush madaniyatini tarbiyalash, 

monolog va dialogik nutq ko'nikmalarini rivojlantirish kabi bolalar nutqini rivojlantirishning asosiy 

muammolarini hal qilishga yordam beradi. Didaktik o'yinlar tufayli bola mustaqilligi rivojlanadi, 

boshlangan ishni oxirigacha yetkazish qobiliyati shakllanadi, o'zini tuta bilish, jamoada o'zaro ta'sir 

o'tkazish, ular o'zaro yordam berish hissi rivojlantiriladi (musobaqa o'yinlari, ular olishlari mumkin 

bo'lgan stol o'yinlari, o’yinlarda bir nechta bolalarning ishtiroki, masalan, "Rasmni yig'ish", "Lotto", 

"Domino" va boshqalar). O'yinlarda mag'lubiyat va g'alabani munosib qabul qilish xususiyati ham 

shakllanadi.  

Xulosa qilib aytadigan bo’lsak, didaktik oʼyin – bolani aqliy jihatdan tarbiyalashning muhim 

vositasi hisoblanadi. Taʼlimiy oʼyinlar bolalarda ruhiy bilish jarayonlarini, fikrlash qobiliyatlarini 

shakllantiradi. Didaktik oʼyinlarning muhim jihati bolalarning fikrlash faolligini, mustaqilligini va 

nutqini rivojlantirishidir. o’yin bola nutqin o’stirishning asosiy va zaruriy vositalaridan biridir. Bola 

bilishga tashnaligidan atrofdagi o’zining haddi sig’adigan narsalari bilangina emas, balki kattalar 

uchun mansub bo’lgan o’zining kuchi ham yetmaydigan, haddi sig’maydigan narsalar bilan ham 

amaliy munosabatda bo’lishga intiladi.  

